
Այս փաստաթուղթն առաջարկում է նախադպրոցական խնամքի և կրթական (ECE) գործունեության 
համար նախատեսված թարմացված ուղեցույց, որը կօգնի կանխարգելել նոր կորոնավիրուսի 
տարածումը։ Այն արտացոլում է երեխային խնամելու մեծ պահանջը հավասարակշռելու փորձը, 
քանի որ ավելի ու ավելի շատ ծնողներ են վերադառնում աշխատանքի տնից դուրս, ինչպես նաև 
երեխաներին, նրանց ընտանիքների և նախադպրոցական խնամքի և կրթության անձնակազմին 
վիրուսը փոխանցելուց խուսափելու կարևորագույն անհրաժեշտությունը։ Փաստաթուղթը սկսում է 
COVID-19-ի մասին ընդհանուր տեղեկատվությամբ, ապա անցնում է նախադպրոցական խնամքի և 
կրթության մատակարարների ուղեցույցին։ Նկատի ունեցեք, որ «կենտրոն» և «տեղանք» հղումները 
փաստաթղթում վերաբերում են երեխաների խնամքի բոլոր մատակարարներին, ներառյալ՝ 
երեխաների տնային խնամքի մատակարարներին։ 
 

Ա․ Ընդհանուր տեղեկատվություն COVID-19-ի մասին 
COVID-19-ը առաջանում է մի վիրուսի կողմից, որն նախկինում երբեք չի հայտնաբերվել մարդկանց 
մոտ։ Որոշ առումներով այն նման է մեր իմացած մյուս վիրուսներին, սակայն կան կարևոր 
գործոններ, որոնք առանձնացնում են այն․ 
• Քանի որ այն նախկինում երբեք չի հանդիպել մարդկանց մոտ, մեզնից ոչ ոք 

դիմադրողականություն չունի դրա դեմ, 
• Այն կարող է մարդուց մարդ ավելի հեշտ տարածվել, քան որոշ այլ վիրուսներ, ցանկացած սերտ 

շփում վտանգավոր է, 
• Այն կարող է տարածվել ախտանիշներ չունեցող մարդուց, որը նույնիսկ չգիտի, որ հիվանդ է, 
• Չնայած մարդկանց մեծամասնության մոտ այն առաջացնում է մեղմ կամ թույլ արտահայտված 

ախտանիշներ, բարձր ռիսկի խմբերի մարդկանց մոտ այն կարող է լինել շատ լուրջ, նույնիսկ 
մահացու։ Այս խմբերը ներառում են տարեց մարդկանց, գրոնիկ հիվանդություններ ունեցող 
մարդկանց, ներառյալ՝ սրտի, թոքերի կամ երիկամների խնդիրներ ունեցողները, հիվանդության 
պատճառով թույլ իմունային համակարգ ունեցող մարդկանց, քիմիաթերապիա կամ այլ 
բուժումներ ընդունող կամ այլ խնդիրներ ունեցող մարդկանց, ինչպես նաև հղիներին։ 

 
COVID-19-ի ախտանիշները 
COVID-19-ով հիվանդ մարդիկ ունեցել են մի շարք ախտանիշներ՝ մեղմից մինչև ծանր 
հիվանդացություն։ Ախտանիշները կարող են ներառել․ 
 

Վերջին Թարմացումները՝ 
7/16/20  Այս տարբերակի փոփոխությունները ներառում են դասարանների ստորաբաժանումը 
թույլատրող դրույթ, ինչը թույլ կտա բարձրացնել ընդգրկվածությունը՝ միևնույն ժամանակ ապահովելով 
ֆիզիկական անվտանգ հեռավորություն, ինչպես նաև թարմացումներ՝ կապված աշխատակիցների, 
երեխաների կամ տեղանքի այցելուների շրջանում վարակի դեպքերին արձագանքման հետ։ 
8/5/20  Փոփոխվել է դասասենյակների փոխդասավորությունը, որպեսզի թույլատրվեն ոչ թե 10, այլ 12 
երեխաներից բաղկացած կայուն խմբեր:  

• Ջերմություն 
• Հազ 
• Շնչարգելություն/դժվարացած շնչառություն 
• Հոգնածություն 
• Դող 
• Քթի փակվածություն կամ քթահոսություն 

• Մկանային կամ մարմնի ցավ 
• Գլխացավ 
• Կոկորդի ցավ 
• Սրտխառնոց և փսխում 
• Փորլուծություն 
• Համի և հոտի՝ նոր առաջացած կորուստ 
 

 
Ինչպես է տարածվում COVID-19-ը 
Վիրուսը հիմնականում տարածվում է մարդուց մարդ՝ սերտ շփման միջոցով։ «Սերտ 
կոնտակտավոր» են համարվում վարակակիր լինելու ընթացքում «վարակված անձի» հետ շփում 
ունեցած հետևյալ մարդիկ․ 

• Այն անձը, որը 15 րոպեից ավելի տևողությամբ գտնվել է վարակված անձից 6 ոտնաչափից 
պակաս տարածության վրա։ 

• Այն անձը, որը չպաշտպանված շփում է ունեցել վարակված անձի մարմնի հեղուկների 
և/կամ արտադրությունների հետ, օրինակ՝ վարակված անձը հազացել կամ փռշտացել է նրա 
վրա, համատեղ սպասք են օգտագործել/թքի միջոցով, խնամել է վարակված անփի առանց 
համապատասխան պաշտպանիչ միջոցներ կրելու։ 

*  Ըստ այս ուղեցույցի նպատակների՝ վարակված անձ է համարվում ցանկացած մարդ, որի 
մոտ COVID-19 է հաստատվել, կամ նա, ով ենթադրաբար ունի COVID-19-ի ախտանիշներ։ Այս 
անձինք համարվում են վարակակիր՝ սկսած ախտանիշների հայտվելուց 2 օր առաջվանից, 
մինչև այն օրը, երբ այլևս ստիպված չեն մեկուսացած մնալ (ինչպես նկարագրվում է COVID-
19-ով հիվանդ մարդկանց համար նախատեսված տնային մեկուսացման ուղեցույցում)։ 
COVID-19-ի թեստի դրական արդյունք ունեցող անձը, որի մոտ ախտանիշներ չկան 
(ասիմպտոմ), վարակակիր է համարվում՝ սկսած թեստից 2 օր առաջվանից մինչև թեստից 10 
օր հետո։ Սա նշանակում է, որ նախադպրոցական մանկավարժը, ով ուրբաթ օրը երկար 
խոսակցություն է ունեցել կոլեգայի հետ և ապա պարզել է, որ կոլեգայի մոտ ախտանիշներ 
են ի հայտ եկել կիրակի օրը, ապա համարվում է, որ նա վիրուսի է ենթարկվել։ 

Լրացուցիչ հետաքրքիր տեղեկություններ կարելի է գտնել Լոս Անջելես Շրջանի Հանրային 
Առողջապահության Վարչության կայքում։ Անցեք  http://publichealth.lacounty.gov/media/Coronavirus/՝ 
գտնելու ուղեցույցը՝ նախատեսված մանկահասակ երեխաների ծնողների համար, որոնք խնամում 
են COVID-19-ով հիվանդ երեխաների, անվտանգ մաքրման և ախտահանման ուղեցույցը և այլ 
ռեսուրսներ, որոնք կարող են օգտակար լինել։ Կարող եք նաև լրացուցիչ տեղեկատվություն 
ստանալ նախադպրոցական խնամքի լավագույն փորձի մասին նախադպրոցական խնամքի և 
կրթության հաստատություններում՝  https://files.covid19.ca.gov/pdf/guidance-childcare.pdf։ 

Բ․ Երեխաների և խնամողների համար անվտանգ միջավայրի ստեղծում 
Կանխարգելելի տարածումից խուսափելու համար՝ ECE հաստատությունները պետք է 
համապատասխանեն հետևյալ պահանջներին․ 
 
1. Դասասենյակի վերադասավորում 

• Երեխաների խնամքի գործողությունները՝ և՛ փակ, և՛ բացօթյա, պետք է իրականացվեն 12 
կամ ավելի քիչ թվով երեխաների կայուն խմբերում («կայուն»՝ նշանակում է միևնույն 12 կամ 
ավելի քիչ թվով երեխաները ամեն օր միևնույն խմբում են)։ Հնարավորության դեպքում 
խորհուրդ է տվում մի խմբում ներառել միևնույն տնային տնտեսության երեխաներին 
(օրինակ՝ քույր-եղբայր)։ Եթե երեխան ստիպված  է հաստատությունից հեռանալ 
կարանտինի մեջ մնալու/թեստ հանձնելու, հաստատությունում գտնվող քույր-
եղբայրները/այլ երեխաները նույնպես պետք է լքեն հաստատությունը՝ կարանտինի մեջ 
մնալու/թեստ հանձնելու նպատակով։ 

• Երեխաները չեն տեղափոխվում մի խմբից մյուսը։ 
• Եթե հաստատությունում խնամք են ստանում մեկից ավելի խումբ երեխաներ, ապա 

յուրաքանչյուր խումբը մնում է առանձին սենյակում։ Խմբերը չեն խառնվում 
դասասենյակներում, դրսում կամ հաստատության ներսում գտնվող այլ ընդհանուր 
տարածքում։ 

• Նախադպրոցական տարիքի երեխաների միևնույն խնամակալ(ներ)ը մնում է(են) միայն 
երեխաների մեկ խմբի հետ։ 

• Եթե հաստատությունն ունի մեծ դասասենյակներ, ապա այս սենյակները կարող են 
բաժանվել ավելի փոքր տարածքներին, որոնցից յուրաքանչյուրը կսպասարկի մինչև 12 
երեխայի։ Սենյակները բաժանելիս անհրաժեշտ է ձեռնարկել հետևյալ նախազգուշական 
միջոցները․ 

o Միջնապատերի տեղադրման ժամանակ անհրաժեշտ է հաշվի առնել հրդեհների, 
անվտանգության և շրջակա միջավայրի կանոնակարգերը։ 

o Սենյակի միջնապատերը պետք է լինեն հատակից մինչև առաստաղ և պատրաստված 
լինեն ոչ ծակոտկեն նյութից, որը կարելի է կանոնավոր կերպով ախտահանել։ 

• Սենյակի միջնապատերը պետք է տեղադրվեն այնպես, որ օդափոխությունն ու օդի հոսքը 
հասցվի առավելագույնի՝ ապահովելու ջերմաստիճանի պատշաճ կառավարում և 
աղտոտված նյութերի վերացում։ 

• Սենյակի միջնապատերը պետք է այնպես ամրացված լինեն հատակին, որ սայթաքելու, 
ոտքի տակ գցելու և ընկնելու ռիկսը նվազագույնի հասցվի։ 

• Բաժանելուց հետո յուրաքանչյուր տարածքում պետք է բավարար տարածք լինի ֆիզիկական 
հեռավորության համար (այսինքն՝ երեխաների միջև պետք է լինի 6 ոտնաչափ 
հեռավորություն): 



Լոս Անջելես Շրջանի Հանրային Առողջապահության Վարչություն 
Ուղեցույց Նախադպրոցական Խնամքի և Կրթության Մատակարարների համար 

 

Նոր Կորոնավիրուս (COVID-
19) 

Los Angeles County Department of Public Health 
www.publichealth.lacounty.gov 
08/05/20 Early Care and Education (Armenian) 
 

-4 - 

 

 

• Բաժանված դասասենյակները պետք է այնպես ձևավորվեն, որ երեխաների խմբերը 
կարողանան ներս մտնել և դուրս գալ առանց առավելագույնը 12 երեխա ներառող մեկ այլ 
խմբի միջով։ Եթե դասասենյակում երկու դուռ կա, ապա խորհուրդ է տրվում, որ երեխաների 
խումբը ունենա միայն իրենց մուտքի և ելքի համար նախատեսված դուռ։ 

• Ելքի ճանապարհը (ելքի միջոցը) պետք է հասանելի լինի երեխաներին առանձնացված 
սենյակի յուրաքանչյուր կողմում։ Յուրաքանչյուր տարածք պետք է ունենա անփոփոխ և 
անխափան ճանապարհ՝ տարածքի ներսում գտնվող յուրաքանչյուր կետից դեպի անվտանգ 
վայր։ Միջնապատերի վրա կամ մոտակայքում պետք է տեղադրվեն նշաններ, որոնք ցույց 
կտան դեպի ելք տանող ճանապարհները։ Այս ճանապարհների օգտագործումը պետք է 
փորձարկվի տարհանման վարժությունների ժամանակ՝ արտակարգ իրավիճակների 
դեպքում անվտանգություն ապահովելու համար։ 

2. Լրացուցիչ նկատառումներ ֆիզիկական հեռավորության ապահովման և վարակի 
կառավարման համար 
• Բարձր ռիսկայնությամբ պայմանավորված՝ կարևոր է համոզված լինել, որ ծրագրերը 

բավարարում են առողջական հատուկ պահանջներ ունեցող ցանկացած երեխայի և 65 
տարեկանից բարձր և/կամ գրոնիկ հիվանդություններ ունեցող աշխատակիցների 
կարիքները։ Անձնակազմի այն անդամները, որոնք հղի են, նույնպես պետք է զգոյշ լինեն՝ 
վարակից խուսափելու համար։ 

o Անձնակազմը պետք է խորհրդակցի առողջական հատուկ կարիքներ ունեցող 
երեխաների ծնողների հետ՝ ռիսկերը հայտնաբերելու և պաշտպանական 
ռազմավարություններ մշակելու համար։ Սա կարող է ներառել փոփոխություններ 
ծրագրերում, անձնակազմի հատուկ վերապատրաստում և այլ քայլեր՝ պատշաճ 
խնամք ապահովելու համար։ 

o Հնարավորության դեպքում անձնակազմի այն անդամներին, որոնց առողջական 
վիճակը վտանգի տակ է դնում նրանց, պետք է առաջարկվի հեռավար աշխատանք։ 
Եթե դա հնարավոր չէ, ապա այս աշխատակիցներին պետք է հանձնարարվի այնպիսի 
աշխատանք, որը նվազագույնի է հասցնում անձնակազմի այլ անդամների, 
երեխաների կամ այցելուների հետ շփումը։ 

• Վերադասավորել դասասենյակները՝ գործողությունների կայանների, սեղանների և 
աթոռների միջև 6 ոտնաչափ հեռավորություն ապահովելու համար։ 

• Բացառեք շրջան կազմելու և այլ գործողությունները, որոնց ժամանակ երեխաները 
մոտենում են միմյանց։ Բացառեք խաղալիքների և նյութերի համատեղ օգտագործումը։ 
Փոխարենը, օգտագործեք ուսապարկ կամ մեծ Ziplock պայուսակ յուրաքանչյուր երեխայի 
անհատական նյութերի համար։ 

• Քնելու ժամին օրորոցները/մանկական մահճակալները տեղադրեք միմյանցից առնվազն 6 
ոտնաչափ հեռու՝ ոտք-գլուխ դասավորությամբ։ Եթե հնարավոր չէ պահպանել 6 ոտնաչափ 
հեռավորություն, երեխաների միջև ստեղծեք հնարավորինս մեծ հեռավորություն և 
դասավորեք նրանց ոտք-գլուք դիրքերով։ 

• Մշակել այնպիսի գործողություններ, որոնք որպես օրինակ են ծառայում և ամրապնդում են 
ֆիզիկական հեռավորության պահպանման պրակտիկան։ Դասասենյակում օգտագործեք 
այնպիսի նյութեր, որոնք կօգնեն երեխաներին տեսողական պատկերացում կազմել 
մարդկանց միջև պահանջվող 6 ոտնաչափ հեռավորության մասին, պատրաստեք և 
զարդարեք դիմակներ, խաղացեք խաղեր, որոնց ժամանակ երեխաները միմյանց կհիշեցնեն 
մնալ 6 ոտնաչափ հեռավորության վրա, կրել դիմակներ և այլն։ 

• Այնպես կազմակերպեք ընդմիջումներն ու բացօթյա գործողությունները, որ երկու խումբ 
միաժամանակ չգտնվի նույն վայրում։ Այնուամենայնիվ, օգտագործեք բացօթյա տարածքը՝ 
դասասենյակն ընդարձակելու և գործողությունների համար ավելի շատ տարածք 
ապահովելու համար։ 

• Դադարեցրեք բուֆետի ոճի սննդի ծառայությունը։ Հնարավորության դեպքում առաջարկեք 
նախապես փաթեթավորված սնունդ։ 

• Լանչը և այլ ճաշերը պետք է լինեն դասասենյակներում։ Հնարավորության դեպքում պետք է 
խուսափել սեղանների համատեղ օգտագործումից։ 

• Օգտագործեք մեկանգամյա օգտագործման ափսեներ և պարագաներ՝ նվազագույնի 
հասցնելու աղտոտման վտանգը։ Հիշեցրեք երեխաներին երբեք համատեղ չօգտագործել կամ 
չդիպչել մեկ այլ անձի ուտելիքին կամ ըմպելիքներին։ 

• Փոփոխեք ամենօրյա գործողությունները՝ նվազագույնի հասցնելու ազդեցությունները (օր․՝ 
խուսափեք գրանցվելու համար սենսորային էկրանների օգտագործումից, խնդրեք 
ծնողներին գրանցվելու համար բերել իրենց սեփական գրիչները, իրականացրեք 
ինքնաշարժի սպասեակի ծառայություններ, կամ անձնակազմը դիմավորի ժամանող 
երեխաներին, որպեսզի ծնողները չմտնեն երեխաների խնամքի կենտրոն): 

• Սահմանափակեք այցելուների, ներառյալ՝ կամավորների և ծնողների/խնամակալների 
այցերը։ 

• Նվազագույնի հասցրեք խմբերով հավաքվելու և վարակի տարածման ռիսկերը ժամանելու և 
հեռանալու ժամերին։ 

o Հնարավորության դեպքում հերթով կազմակերպեք ժամանումներն ու մեկնումները։ 
o Ծնողներին հրահանգեք երեխաներին բերելուց հետո արագ դուրս գակ և պահանջեք, 

որ ժամանելիս և մեկնելիս ընտանիքների միջև ֆիզիկական հեռավորություն 
պահպանվի։ 

o Ծնողների և ուսուցիչների միջև ցանկացած երկարատև խոսակցություն 
կազմակերպեք հեռախոսով կամ համացանցով՝ դրանք ժամանման և մեկնման 
ժամերին դասասենյակում անցկացնելու փոխարեն։ 

 
3. Ընտրեք այնպիսի գործողություններ, որոնք անհատականացված են կամ թույլ են տալիս 

հեռավորություն պահպանել 
Նախադպրոցական խնամքն ու կրթությունը հաճախ հիմնվում է խմբային խաղերի վրա, սակայն 
COVID-19-ի բռնկման ժամանակ, ECE մատակարարներին խորհուրդ է տրվում շեշտը դնել 
անհատականացված գործողությունների վրա։ 

• Անհատականացված գործողությունները կարող են ներառել գունավորում, նկարչություն, 
խճանկարների հավաքում, կոնստրուկտորային խորանարդիկների օգտագործում և այլ 
գործողություններ, որոնք երեխաները սիրում են անել մենակ։ 

• Եթե երեխաները միմյանցից առանձնացված են նստած, ապա հնարավոր է կազմակերպել 
նաև այլ խմբային գործողություններ, որոնք չեն ներառում ֆիզիկական շփում (ծափերով 
խաղեր, պատմություններ պատմել): 

• Օգտագործեք բակը։ Որոշ գործողություններ, որոնք ռիսկային են ներսում, օրինակ՝ երգել, 
ինչի միջոցով կարող են վիրուսակիր կաթիլներ տարածվել, կարող են կիրառվել դրսում, եթե 
երեխաները լինեն (և հիշեցվեն մնալ) միմյանցից ավելի քան 6 ոտնաչափ հեռու։ 

 
4. Սքրինինգն առանցքային է 
COVID-19-ի սքրինինգն օգնում է կասեցնել վիրուսի տարածումն այնպիսի հաստատություններ, 
որտեղ վարակման մեծ ռիսկ կա։ Սքրինինգը շատ պարզ է։ Այն ենթադրում է․ 1) հարցում հազի, 
դժվարացած շնչառության կամ այլ շնչառական ախտանիշների առկայության մասին և 2) 
ջերմության ստուգում՝ անհպում ջերմաչափի կամ, եթե այդպիսին առկա չէ, բանավոր հարցում այն 
մասին, թե արդյոք անձը ջերմում է։ 

• Անձնակազմին, երեխաներին, ծնողներին/խնամակալներին և այցելուներին պետք է 
կանոնավոր կերպով հիշեցնել, որ նրանք պետք է ինքնուրույն տնային պայմաններում 
կատարեն ախտանիշների ստուգում և հիվանդ լինելու դեպքում՝ նույնիսկ մեղմ 
ախտանիշների ժամանակ, մնալ տանը։ 

o Հրահանգեք ծնողներին տնից դուրս գալուց առաջ ստուգել իրենց և իրենց 
երեխաներին։ COVID-19-ին համապատասխանող ախտանիշներ ունեցող 
ցանկացած անձ, այդ թվում՝ երեխան, պետք է մեկուսանա տանը առնվազն 10 օր՝ 
գումարած ջերմության իջնելուց և այլ ախտանիշների բարելավումից հետո 24 ժամ 
(առանց ջերմիջեցնող դեղորայքի օգտագործման)։ 

• Ձեր հաստատությունում օրը սկսեք ժամանող անձնակազմի և երեխաների բժշկական 
սքրինինգներով։ 

o Համոզվեք, որ բժշկական սքրինինգներ անցկացնելու պլանները հաշվի են առնում 
երեխաների կարիքները, որոնք իրենց առօրյայում բախվում են ֆիզիկական 
հպման և/կամ կարևոր փոփոխությունների մարտահրավերների։ 

• Եթե անձնակազմի անդամի կամ երեխայի մոտ առկա են COVID-19-ի ախտանիշներ, ապա նա 
չի կարող մնալ հաստատությունում։ 

o Տե՛ս ախտանիշների ցանկը այս փաստաթղթի առաջին էջում։ Թվարկված առաջին 
երեք ախտանիշները (ջերմություն, հազ և շնչարգելություն) COVID-19 վարակի 
ամենատարածված ախտանիշներն են։ Այնուամենայնիվ, ցանկացած 
ախտանիշ(ներ) պահանջում է(են), որ երեխան լքի հաստատությունը։ 

o Եթե երեխայի մոտ այս ախտանիշներից որևէ մեկն ի հայտ է գալիս ձեր 
հաստատությունում գտնվելու ժամանակ, ապա նա պետք է առանձնացվի 
դասասենյակից, մինչ սպասում է, որ ծնողը ժամանի և տանի իրեն։ 
Հնարավորության դեպքում (և եթե տարիքը համապատասխանում է), ջերմություն 
և/կամ հազ ունեցող երեխայի դեմքին հիվանդասենյակ տեղափոխելուց հետո 
հնարավորինս շուտ դրեք վիրաբուժական դիմակ։ Հակառակ դեպքում համոզվեք, 
որ երեխան ունի կտորե դիմակ (եթե տարիքը համապատասխանում է), իսկ 
անձնակազմի՝ երեխային ուղեկցող ցանկացած անդամ կրում է անհատական 
պաշտպանիչ միջոցներ (PPE): 

o Տե՛ս հաստատության արձագանքման ուղեցույցը, երբ անձնակազմի անդամը կամ 
երեխա հիվանդանում է (տե՛ս Բաժիններ Բ. 8-10 ստորև): 

  
5. Խրախուսեք պատշաճ հիգիենա՝ սահմանափակելու COVID-19-ի տարածումը 

• Նախադպրոցական խնամքի և կրթության ամբողջ անձնակազմը պետք է աշխատավայրում 
գտնվելիս (իսկ մնացած ժամանակ՝ հանրային վայրերում) մշտապես դիմակ կրի, 
բացառությամբ՝ անձնական աշխատասենյակում կամ պատերով առանձնացված 
աշխատանքային տարածքում մենակ գտնվելիս կամ ուտելիս։ 

o Այն աշխատակիցները, որոնց բուժաշխատողը հրահանգել է դիմակ չկրել, պետք է 
կրեն դեմքի վահան, որի ներքևի եզրին կտոր է ամրացված, որպեսզի 
համապատասխանեն Պետական Հրահանգներին, եթե իրենց վիճակը թույլ է 
տալիս։ Ցանկալի է, որ կտորը տեղավորվի կզակի տակ։ 

o Հաստատությունը պետք է դիմակներ տրամադրի անձնակազմի բոլոր 
անդամներին, որոնք շփվում են այլ աշխատակիցների, երեխաների և/կամ 
այցելուների հետ։ 

o Աշխատակիցներին հանձնարարվում է ամեն օր լվանալ իրենց դիմակները։ 

o Անձնակազմի այն անդամները, որոնք խնամում են 2 տարեկանից ցածր 
երեխաների և/կամ այնպիսի երեխաների, որոնք առողջական խնդիրների 
պատճառով ի վիճակի չեն դիմակ կրել, պետք է ապահովվեն դեմքի վահաններով, 
որոնք հարկավոր է կրել դիմակների վրայից։ 

• 0-2 տարեկան երեխաները չպետք է դիմակներ կրեն։ 2-8 տարեկան երեխաները պետք է կրեն 
դիմակներ մեծահասակների հսկողության տակ՝ համոզվելու, որ երեխան անվտանգ շնչում է 
և խուսափելու խեղդվելուց կամ շնչահեղձությունից։ Շնչառական խնդիրներ ունեցող 
երեխաները չպետք է կրեն դիմակներ կրեն։ 

• Օգտագործեք ցուցանակներ՝ անձնակազմին, այցելուներին և երեխաներին հիշեցնելու 
հաճախակի լվանալ ձեռքերը։ Բոլոր սանհանգույցներում օգտագործեք նշաններ՝ 
ուղղորդելու ձեռքերի լվացման պատշաճ տեխնիկայի հարցում։ 

o Օգտագործեք տարիքին համապատասխան ցուցանակներ՝ երեխաներին 
հիշեցնելու լվանալ ձեռքերը (օրինակի համար՝ տե՛ս 
https://www.cdc.gov/handwashing/buttons.html. 

o Ցուցանակները պետք է մեծահասակներին ուղղորդեն կիրառել ձեռքերի լվացման 
լավագույն պրակտիկան (օրինակի համար՝ տե՛ս 
https://www.cdc.gov/handwashing/when-how-handwashing.html). 

• Ապահովեք պատշաճ հիգիենայի պարագաներով, ներառյալ՝ հեշտ հասանելի մաքուր և 
ֆունկցիոնալ ձեռքերի լվացման կայաններով, օճառով, թղթե սրբիչներով և ալկոհոլային 
հիմքով ախտահանիչ միջոցով։ Հաստատություն կամ հաստատության ներսում որևէ սենյակ 
մուտք գործող ցանկացած մեծահասակի համար պետք է հեշտ լինի մուտքի մոտ 
ախտահանել ձեռքերը։ 

o Այնուամենայնիվ, հաշվի առեք, որ ՀԿՎԿ (CDC) զգուշացնում է, որ մանկահասակ 
երեխաները չպետք է առանց մեծահասակների հսկողության օգտագործեն 
ձեռքերի ախտահանիչ միջոցներ՝ կապված սպիրտը խմելու վտանգի հետ (տե՛ս 
https://www.cdc.gov/handwashing/show-me-the-science-hand-sanitizer.html). 

• Ձեռքերի լվացումը ներառեք հաստատության ամենօրյա ռեժիմի մեջ։ Երեխաներին 
սովորեցրեք՝ ինչպես մանրակրկիտ կերպով լվանալ ձեռքերը։ 

o Ձեռքերի լվացումը պետք է անել օրվա սկզբում, ուտելուց առաջ և հետո, դրսում 
խաղալուց հետո, զուգարանից օգտվելուց հետո, դասարանային 
գործողություններից առաջ և հետո, եթե դրանք ներառել են պարագաների և 
նյութերի համատեղ օգտագործում, ինչպես նաև հազալուց և փռշտալուց հետո։ 

o 6 տարեկանից ցածր երեխաները ձեռքերը լվանալիս պետք է գտնվեն հսկողության 
տակ։ Մինչ երեխաները լվանում են իրենց ձեռքերը, երկու անգամ շարունակ երգեք 
«Ծնունդդ շնորհավոր» («Happy Birthday Song”) երգը՝ ցույց տալու 20 վայրկյանը։ 

 
6. Մաքրումը և ախտահանումը ձեր հաստատությունում 

• Մաքրումն ու ախտահանումը երկու առանձին քայլ են մաքրման գործընթացում։ 

o Մաքրման նպատակն է մակերեսներից հեռացնել մանրէները (այդ թվում՝ 
վիրուսները), կեղտը և աղտոտվածությունը։ Մաքրումը չի սպանում մանրէները, 
բայց այն իջեցնում է վարակման ռիսկը՝ մակերեսի մանրէների թվի կրճատման 
միջոցով։ 

• Մյուս կողմից, ախտահանումը անպայմանորեն մակերեսին մաքուր տեսք չի հաղորդում, 
բայց նվազեցնում է վարակման ռիսկը՝ մակերեսի մանրէները սպանելու միջոցով։ Որքան 
ուժեղ է ախտահանիչ միջոցը և որքան երկար է այն մնում մակերեսին, այնքան շատ մանրէ է 
այն սպանում (Տե՛ս https://www.cdc.gov/coronavirus/2019-ncov/community/home/cleaning-
disinfection.html)։ 

•  Մաքրման համար․ 
o Տաք ջուրն ու օճառը արդյունավետ են մաքրման համար։ Դրանց մակերեսներից 

վերացնում են մանրէները, կեղտը և աղտոտվածությունը։ 
o Եթե չունեք օճառ, ապա օգտագործեք լվացման այլ միջոց և ջուր։ 

• Ախտահանման համար․ 
o Եթե ունեք, ապա օգտագործեք Շրջակա Միջավայրի Պաշտպանության 

Գործակալության (EPA) կողմից գրանցված առևտրային ախտահանիչ միջոց։ 
Որպես այլընտրանք կարելի է օգտագործել քլորային լուծույթ (բլիչ)՝ 5 ճաշի գդալ 
(1/3 բաժակ) քլորային լուծույթ՝ 1 գալոն ջրի համար կամ 4 թեյի գդալ քլորային 
լուծույթ՝ ¼ բաժակ ջրի համար։ 

o Ալկոհոլն արդյունավետ այլընտրանքային ախտահանիչ միջոց է, եթե այլ 
ախտահանիչ միջոց չկա։ 

o Երեխաների և անձնակազմի շրջանում ասթմայի ռիսկը նվազեցնելու համար՝ 
փորձեք օգտագործել EPA-ի N ցուցակի ախտահանիչ ապրանքները, որոնք 
պարունակում են ասթմայի համար առավել անվտանգ բաղադրիչներ (ջրածնի 
պերօքսիդ, կիտրոնաթթու կամ կաթնաթթու), ի տարբերություն այն 
արտադրանքների, որոնք պարունակում են պերօքսիետիկ թթու, նատրիումի 
հիպոքլորիտ (բլիչ) և չորրորդական ամոնիումի միացություններ։ 

o Պետք է թողնել, որ ախտահանող սփրեյներն ու կենցաղային քլորային (բլիչ) 
լուծույթները մնան և ծածկեն մակերեսները, որպեսզի դրանք ախտահանվեն ըստ 
պիտակի ցուցումների։ 

• Անվտանգ մաքրում և ախտահանում 
o Ցանկալի է, որ լիարժեք մաքրում և ախտահանում կատարվի դասերից հետո, երբ 

երեխաները ներկա չեն, որպեսզի բավարար ժամանակ լինի հաստատությունն 
օդափոխելու միչև երեխաների վերադարձը։ 

o Հետքերի մաքրումը և հաճախակի հպվող կամ կեղտոտ տարածքների 
ախտահանումը պետք է կանոնավոր կերպով անցկացվի ողջ օրվա ընթացքում, 
նույնիսկ երեխաների ներկայությամբ։ Սա վերաբերում է այնպիսի մակերեսների, 
ինչպիսիք են լվացարանների բռնակները, զուգարանակոնքերի բռնակները, 
սեղանները և դռների բռնակները։ 

o Ստուգեք ապրանքների պիտակները։ Երբեք մի խառնեք քլորային լուծույթը կամ 
քլոր պարունակող որևէ արտադրանք ամոնիակ պարունակող արտասրանքի հետ, 
քանի որ արտադրված գազը չափազանց վնասակար է։ 

o Մաքրող և ախտահանող ապրանքները պետք է պահվեն երեխաներին ոչ 
հասանելի վայրում։ 

o Հնարավորության դեպքում մաքրման և ախտահանման աշխատանքները պետք է 
կատարվեն բաց պատուհաններով և/կամ դռներով՝ թույլ տալով, որ քիմիական 
նյութերը ցրվեն, կամ այն ժամանակ, երբ երեխաները դրսում են կամ հեռու են որևէ 
պատճառով։ 

o Համոզվեք, որ մաքրող միջոցներ օգտագործող ցանկացած անձ պատշաճ կերպով 
պաշտպանված է անհատական պաշտպանիչ միջոցներով (PPE), այդ թվում՝ 
ձեռնոցներով և/կամ աչքերի պաշտպանիչ միջոցներով՝ ըստ արտադրանքի 
ցուցումների։ 

• Համոզվեք, որ խաղալիքները և ուսուցողական պարագաները մաքրվում և ախտահանվում 
են յուրաքանչյուր օգտագործումից հետո։ 

o Հատկացրեք տարա այն խաղալիքների համար, որոնք պետք է մաքրվեն, սրբվեն 
կամ ախտահանվեն մինչ դասասենյակ վերադարձվելը։ 

o Ունեցեք շատ խաղալիքներ և մանիպուլյատորներ, որոնք հեշտ են մաքրվում և 
ախտահանվում ողջ օրվա ընթացքում, կամ ապահովեք պիտակավորված 
անհատական արկղեր՝ յուրաքանչյուր երեխայի խաղալիքներով և իրերով։ Այն 
խաղալիքները, որոնք երեխաները կարող են տանել բերանը, պետք է հաճախակի 
մաքրվեն և ախտահանվեն։ Համոզվեք, որ դժվար մաքրվող խաղալիքները (օր․՝ 
փափուկ խաղալիքները) կամ հեռացվում են դասասենյակից, կամ զգուշորեն 
հսկվում են՝ օգտագործվելով միայն առանձին երեխաների կողմից։ 

 
7. Գործողությունների քայլեր, երբ անձնակազմի անդամը հիվանդ է 

• Եթե անձնակազմի անդամների մոտ առկա են շնչառական հիվանդության ախտանիշներ, 
օրինակ՝ ջերմություն և հազ, ապա նրանք պետք է մնան տանը։ 
o Հիշեցրեք անձնակազմի անդամներին, որ իրենք պետք է տանը մնան մեկուսացման մեջ և 

չվերադառնան նախադպրոցական խնամքի և կրթության հաստատություն 
ախտանիշների հայտնվելուց հետո առնվազն 10 օր ԵՎ ախտանիշների բարելավվելուց 
ԵՎ առանց ջերմիջեցնող դեղորայք ընդունելու ջերմության իջնելուց հետո առնվազն 24 
ժամ։ 

o ՍԵթե անձնակազմի անդամի մոտ առկա են ախտանիշներ, բայց նա չի հանձնել COVID-19-
ի թեստ, հրահանգեք նրան թեստավորման համար դիմել իրենց սեփական 
բուժաշխատողին, թեստավորման անվճար հանրային հաստատության կամ իրենց 
ընտրությամբ այլ հաստատության, և տեղեկացնել կենտրոնին իրենց թեստի արդյունքի 
մասին։ 

• Անձնակազմի բոլոր անդամներն ու երեխաները, որոնք սերտ շփում են ունեցել վարակված 
անձի հետ, (ինչպես նկարագրվում է այս փաստաթղթի Բաժին Բ․2-ում), պետք է ուղարկվեն 
տուն՝ ինքնակարանտինի մեջ մնալու։ Կարանտինը պետք է տևի 14 օր վարակված անձի հետ 

շփումից հետո։ Եթե 14 օրվա ընթացքում ախտանիշներ չառաջանան, կարանտինի մեջ 
գտնվող անձը կարող է վերադառնալ աշխատանքի։ Կարանտինի ընթացքում թեստի 
բացասական պատասխանը չի կրճատում կարանտինի տևողությունը։ Կարանտինը միշտ 
տևում է 14 օր վերջին շփումից հետո։ 

o Եթե անձնակազմի վարակված անդամը եղել է աշխատանքի վայրում, երբ ի հայտ 
են եկել ախտանիշները և/կամ ախտանիշների հայտնվելուց առաջ 2 օրվա 
ընթացքում, հետևեք ստորև նշված ուղղորդումներին՝ Հանրային 
Առողջապահության Վարչության հետ կապվելու և պատշաճ քայլեր ձեռնարկելու 
համար։ 

• Բուժաշխատողի գրության անհրաժեշտություն ՉԿԱ , որպեսզի սուր շնչառական 
հիվանությամբ հիվանդացած աշխատակիցները (կամ երեխաները) մնան տանը կամ 
վերադառնան ապաքինվելուց հետո։ 

 
8. Գործողությունների քայլեր, երբ երեխա է հիվանդացել 

• Հիշեցրեք ծնողներին արտակարգ իրավիճակների համար պարբերաբար թարմացնել իրենց 
կոնտակտային տվյալները, որպեսզի հաստատության անձնակազմը կարողանա 
անհրաժեշտության դեպքում արագ կապի հաստատել։ Եթե երեխայի մոտ հիվանդության 
նշաններ կան, ապա հարկավոր է անմիջապես տանել նրան։ 

• Այն երեխաները, որոնց մոտ հիվանդության ախտանիշները հայտնվում են նրանց 
նախադպրոցական խնամքի և կրթության հաստատություն բերելուց հետո, պետք է 
մյուսներից անմիջապես առանձնացվեն, ցանկալի է՝ հիվանդասենյակում, որտեղ մյուսները 
չեն մտնում և որտեղով չեն անցնում։ Մինչև տուն գնալը երեխան պետք է մնա մեկուսացման 
մեջ։ 

o Եթե հնարավոր է, և երեխայի տարիքը թույլ է տալիս, հիվանդասենյակ 
տեղափոխելուց հետո հնարավորինս շուտ ջերմություն և/կամ հազ ունեցող 
երեխայի դեմքին դրեք վիրաբուժական դիմակ։ 

• Հիվանդ երեխայի մեկուսացման ցուցումները նույնն են, ինչ մեծահասակի համար։ Երեխան 
պետք է մեկուսացման մեջ մնա տանը և չվերադառնա նախադպրոցական խնամքի և 
կրթության հաստատություն առնվազն 10 օր ախտանիշների հայտվելուց հետո ԵՎ առանց 
ջերմիջեցնող դեղորայք ընդունելու ջերմության իջնելուց հետո առնվազն 24 ժամ։ 
Ընտանիքներին տրամադրեք տնային մեկուսացման ուղեցույցներ Հանրային 
Առողջապահության Վարչության կայքից՝ 
http://publichealth.lacounty.gov/acd/docs/HomeisolationenCoV.pdf։ 

• Վիրուսը տարածվում է, երբ վարակված անձն ակնհայտորեն հիվանդ է։ Սակայն շատ 
անհատներ կարող են վարակել մյուսներին նույնիսկ առանց ակնհայտ ախտանիշների կամ 
ախտանիշների բացակայության դեպքում։ 

o Հաշվի առնելով այդ վտանգը՝ այն երեխաները, որոնք շփվել են շնչառական 
հիվանդություն ունեցող անձի հետ, պետք է 14 օր մնան տանը՝ տեսնելու, թե 
արդյոք իրենց մոտ ևս հիվանդության ախտանիշներ են ի հայտ գալիս։ Վարակված 
անձի հետ շփում ունեցած երեխայի տնային կարանտինը նվազեցնում է մյուս 
երեխաներին և անձնակազմին վարակելու հավանականությունը։ Եթե 14 օրվա 
ընթացքում ախտանիշներ չեն առաջանում, ապա երեխան կարող է վերադառնալ 
նախադպրոցական խնամքի և կրթության հաստատություն։ 

o Տեղյակ պահեք ծնողներին, որ երբ երեխան տանն է, ընտանիքի անդամները պետք 
է փորձեն հնարավորինս առանձնացնել երեխային տան հիվանդ անդամներից։ 
Շեշտեք պատշաճ կանխարգելիչ հիգիենայի կարևորությունը բոլորի համար։ 

 
9. Գործողությունների քայլեր, երբ կենտրոնում վարակված անձի հետ շփում է եղել 

• Երբ ձեր հաստատությունում որևէ մեկը (երեխա, անձնակազմի անդամ կամ այցելու) 
հիվանդ է COVID-19-ով (հաստատված լաբորատոր թեստով կամ ըստ ախտանիշների), 
կապվեք Հանրային Առողջապահության Վարչության Սուր Վարակիչ Հիվանդությունների 
Ծրագրին և ստացեք ցուցումներ այն քայլերի վերաբերյալ, որ կարող եք ձեռնարկել՝ մյուս 
երեխաների և անձնակազմի անդամների համար ռիսկը նվազեցնելու համար։ Ցերեկային 
ժամերին Ծրագիրը հասանելի է (213)-240-7941, իսկ երեկոյան ժամերին՝ (213) 974-1234 
հեռախոսահամարներով։ 

• Հայտնաբերեք այն մեծահասակներին կամ երեխաներին, որոնք գուցե սերտ շփում են 
ունեցել հիվանդ անձի (անձանց) հետ ավելի քան 15 րոպե տևողությամբ, կամ այն անձնանց, 
ովքեր, հնարավոր է, չպաշտպանված ուղղակի շփում են ունեցել հիվանդ մարդու մարմնի 
հեղուկների կամ արտադրությունների հետ՝ սկսած ախտանիշների հայտնվելուց 2 օր 
առաջվանից։ Մարմնի հեղուկներն ու արտադրությունները ներառում են՝ թուք, խորխ, քթի 
լորձ, փսխում, մեզ կամ լուծ։ Այս մարդիկ պետք է տնային կարանտինի մեջ մնան 14 օր՝ 
շփման օրվանից սկսած։ 

o Վարակված մարդու հետ սերտ շփում ունեցած ցանկացած անձ պետք է ուղարկվի 
տուն՝ մնալու ինքնակարանտինի մեջ, ինչպես նկարագրված է վերը նշված 
Բաժիններ 2․7-ում և 2․8-ում։ 

o Եթե կարանտինի ընթացքում անձնակազմի որևէ անդամի կամ երեխայի մոտ ի 
հայտ են գալիս ախտանիշներ, ապա նրանք պետք է հետևեն ինքնամեկուսացման 
ուղեցույցներին (10 օր ախտանիշների հայտնվելուց հետո ԵՎ 24 ժամ ջերմության 
իջնելուց և ախտանիշների բարելավումից հետո), ինչպես նկարագրվում է վերը 
բերված 2․7-ում և 2․8-ում։ 

• Հաշվի առեք, որ, թեև բոլոր ծնողներին/խնամակալներին և անձնակազմի անդամներին 
պետք է տեղեկացնել հաստատության հետ կապ ունեցող անձի մոտ COVID-19-ի 
հաստատման մասին, անօրինական է հրապարակել վարակված մարդու անունը։ Գուցե 
երեխաները և անձնակազմի անդամները հեշտությամբ կռահեն՝ ով է վարակված անձը, 

սակայն դա տարբերվում է միտումնավոր անձի անձնական առողջական տվյալների 
միտումնավոր բացահայտումից։ 

Գ․ Ի՞նչ անել, եթե փակման անհրաժեշտություն կա 
 
10. Երբ կարող է առաջանալ փակման անհրաժեշտություն 

• Եթե հնարավոր վարակակիր անձը ներկա է եղել կենտրոնում, ապա Հանրային 
Առողջապահության Վարչությունը կարող է պահանջել կարճատև փակում՝ ինտենսիվ 
մաքրման և ախտահանման աշխատանքների համար։ 

o Այս պահանջը կարող է վերաբերել ամբողջ հաստատությանը կամ պարզապես մեկ 
կամ մի քանի կոնկրետ տարածքների, որտեղ վարակված անձը ժամանակ է 
անցկացրել։ 

• Եթե հաստատությունը պետք է փակվի, Երեխաների Խնամքի Արտոնագրման Տեղական 
Տարածքային Գրասենյակը պետք է անմիջապես ծանուցվի։ 

• Եթե հաստատությունում 14 օրվա ընթացքում անձնակազմի անդամների, երեխաների կամ 
հաստատությունում ժամանակ անցկացած այցելուների շրջանում գրանցվում է 3 կամ ավելի 
դեպք, ապա հնարավոր է, որ քննություն անցկացնելու համար պահանջվի ավելի 
երկարաժամկետ փակում՝ վարակման աղբյուրն ու տարածման ուղին պարզելու համար։  

• Ընտանիքներին անհրաժեշտ է անմիջապես տեղեկացնել հաստատության փակման 
անհրաժեշտության և փակման հավանական տևողության մասին։ Նրանք պետք է տեղյակ 
լինի իրենց երեխային սպառնացող վտանգի բնույթի և աստիճանի մասին և արդյոք այդ 
վտանգը առաջացնում է կարանտինի և թեստավորման անհրաժեշտություն։ 

• Ծնողներին, ուսուցիչներին և անձնակազմի անդամներին տրամադրեք ցուցումներ՝ 
հիշեցնելով նրանց ֆիզիկական հեռավորության և այլ կանխարգելիչ միջոցառումների 
կարևորության մասին, մինչ հաստատությունը փակ է։ Շեշտեք տնային կարանտինի և 
կանխարգելիչ գործողությունների կարևորությունը՝ խուսափելու երեխաների և տան 
անդամների շրջանում վարակը տարածելուց, եթե մեկի կամ մի քանիսի մոտ COVID-19 է։ 

• Խորհրդակցեք Հանրային Առողջապահության Վարչության հետ՝ որոշելու երեխաների և 
անձնակազմի վերադարձի ժամկետները և պարզելու, թե արդյոք երեխաների խնամքի 
հաստատությունը վերաբացելու համար լրացուցիչ քայլերի կարիք կա։ 

 
Դ․ Ինչպե՞ս պետք է նախադպրոցական խնամքի և կրթության մատակարարները 

(և ծնողները) երեխաների հետ խոսեն COVID-19-ի մասին 
 
Հիվանդությունների Վերահսկման և Կանխարգելման Կենտրոնները (CDC) տրամադրել են 
փաստերի վրա հիմնված առաջարկներ՝ երեխաներին օգնելու հաղթահարել արտակարգ 
իրավիճակները, այդ թվում՝ COVID-19-ի բռնկումը։ Կարևոր կետերը ներառում են․ 



Լոս Անջելես Շրջանի Հանրային Առողջապահության Վարչություն 
Ուղեցույց Նախադպրոցական Խնամքի և Կրթության Մատակարարների համար 

• Անկեղծ, բայց տարիքին համապատասխան լինելու կարևորությունը։ Երեխաների հարցերին 
հարկավոր է պատասխանել, բայց պետք չէ տալ այնպիսի ինֆորմացիա, որը երեխան չի 
կարող «մարսել»։ 

• Լսելու կարևորությունը, հատկապես՝ պարզելու համար, թե արդյո՞ք երեխան ունի COVID-19-
ի հետ կապված անհիման վախեր կամ մտահոգություններ։ 

• Բռնկման համար այլ մարդկանց մեղադրելուց և որոշ երեխաների կողմից մյուսներին 
ստիգմայի կամ ծաղրի հանգեցնող լեզվի օգտագործելուց խուսափելու անհրաժեշտություն։ 

• Կարևոր է շեշտել, թե ինչ կարող է անել երեխան առողջ մնալու համար, ներառյալ՝ լվանալ 
ձեռքերը, հազալիս և փռշտալիս ծածկել բերանը, տանը մնալ, պահպանել ֆիզիկական 
հեռավորություն և դրսում գտնվելիս ու այլ մարդկանց ներկայությամբ կրել կտորե դիմակ 
(եթե տարիքը համապատասխանում է): 

• Հարկավոր է, որ ծնողներն ու ուսուցիչներն օրինակ ծառայեն այնպիսի վարքագծով, որը 
նվազեցնում է վիրուսի տարածումը, օրինակ՝ սովորեցնեն երեխաներին փռշտալ արմունկի 
վրա կամ ընտրեն երեխաներից մեկին, որն իր հետ դերային խաղի միջոցով կներկայացնի 
ֆիզիկական հեռավորությունը։ 

Ե․ Օգտակար աղբյուրներ 
 

• Ո՞ր կայքերն են ճշգրիտ տեղեկատվություն տրամադրում COVID-19-ի մասին։ 
o Լոս Անջելես Շրջանի Հանրային Առողջապահության Վարչություն (LACDPH, 

շրջանային)  
http://publichealth.lacounty.gov/media/Coronavirus/  
Սոցիալական ցանցեր՝ @lapublichealth 

o Լոս Անջելես շրջանի Հոգեկան առողջության հասանելիության կենտրոն՝ 24/7 ռեժիմով 
աշխատող օգնության գիծ՝ (800) 854-7771 

o Կալիֆոռնիայի Սոցիալական Ծառայությունների Վարչություն, Համայնքային 
Խնամքի Արտոնագրման Բաժին  
https://www.cdss.ca.gov/inforesources/community-care-licensing 

o Հանրային Առողջապահության Կալիֆոռնիայի Վարչություն (CDPH, նահանգային) 
https://www.cdph.ca.gov/Programs/CID/DCDC/Pages/Immunization/nCOV2019.aspx 

o Հիվանդությունների Վերահսկման և Կանխարգելման Կենտրոններ (CDC, ազգային)  
http://www.cdc.gov/coronavirus/novel-coronavirus-2019.html 

o Առողջապահության Համաշխարհային Կազմակերպություն (WHO, միջազգային)  
https://www.who.int/health-topics/coronavirus 

 
Եթե ունեք հարցեր և ցանկանում եք խոսել ինչ-որ մեկի հետ կամ բուժօգնություն գտնելու հարցում 
օգնության կարիք ունեք, ապա կարող եք զանգահարել 2-1-1 Լոս Անջելես Շրջանի տեղեկատվական գիծ, 
որը հասանելի է 24 ժամ։ 
 


